
Daus unserm Heddebdrich 168t hétt eener sei Schof gra-
sche, dhinnem Rédi is sou e Wildnis, daB do nemmi
dorchkliimmscht, unser Rauscheklinge der is scho seit
dreiBich Johr mit Fichte eigepflanzt un dibbe unserm Ker-
rewengert schtejn jetzt Hatischer. Ul all denne Schtiickli
sen friher unser Kadoffel gwaksche. Grummbern warn es
Eenziche, was mer gnung ghat hebbe un ohne unser Ka-
doffel, do hedde mir die Griechs- un Nochgriechszeit
wahrscheinlich net tiberschtanne.

Wenn die Grummbern zeitich warn, do sen mer naus
Kadoffelrausmache” gange. Daus em Heddebérich warn
mer uff de Rosels-Fritz un dibbem Rauscheklinge uff de
Borchemeeschters-Vedder ogwische. Wenn die ihr Kadof-
fel rausgezackert hebbe, dann is immer unsers mitgmacht
worn. Blous daus em Rétdi un dibbem Kerrewengert, do
hebbe mer selbscht beschtimme gekénnt, weil dort die
Kadoftel rausghackt worn sen.

Egal ob rausgezackert odder rausghackt, es weitere war
gleich. Die Kadoffel sen uff eme bréade Schiréfe zsam-
megworfe worn, links un rechts vom Kadoffelschtrafe is es
Gratdi nogworte worn. Wenn alli Grummbern haus warn,
dann hebbe die grouBe Laut die grouBe Kadoffel zsam-
meglésche. Mir Kleeni hebbe die ubberich gebliebene
Saukadotieli in die Manne eigfaft.

Wenn e Manne voll war, do is se in de Kadoffelsaack
ausgleert worn. War en Saack voll dann is er zugebunne



worn. DaB3 mer gwoBt hot in was vor emme Saack die
Saukadéffeli dinn warn, is an dem Saack unner die
Schnur eefach e bisle Kadoffelgratidi drunnergebunne
worn.

Dann sen die volle Sdack uffglade worn. Manchmols hebbe
zwd Weibslalit een Saack gedrache, die Menner hebbe
en Saack dllee gepackt. Ich wal no, wie ich do em Vedder
als gnau zugeguggt hab, wie der des mejcht un wie
schtolz ich war, als ich eines Daaches selbscht en Saack
uff mei Akschel nufthejbe gekénnt hab.

Dhemm sen dann die Kadoffelséick entwedder uff de Ak-
schel in de Keller neigedrache worn, odder mer hot die
Kadoffel tibbers Mtutzloch direkt in de Keller nabbkollern
gloBt. Mir hebbe sogar zw¢ Mutzlécher ghat, es eene is in
des Fach von de grouBe unes annere nabb zu de Scrika-
doffeli gange.

Am Ofang hab i gsaht, wie wichtich for uns die Kadoffel
warn un dafB mir fascht immer gnung devo ghat hebbe.
Ausgréchert in de allerschlimmschte Zeit némlich 1947
war des net sou. Do hots ewich lang net gréchert, die
Sunn hot wuchelang vom Himel rabbgebrennt un die Hitz
hot fascht alles kabutt gmacht.

In dem Johr hebbe mir diibbe unserm Kerrewengert Ka-
doffel ghat. Wie mer die rausgmacht hebbe, do warn an
dem Graidi nix wie kleeni Satkadéffeli dro. Des war no
net es Schlimmschte. Die Kadoffel warn a scho ganz
schrumpfelich un runzelich un sie hebbe ganz suB
gschmackt. Mer hot se fascht net esse gekénnt.

¥

Blchlein auf mir singe eens von Josef Knapp



